
ABSTRAK

Pelaksanaan Hukuman sangat penting bagi mencegah daripada berleluasanya
kemungkaran, bahkan ia adalah amat penting dalam kehidupan bermasyarakat,
berugama dan bernegara. Punca berleluasanya jenayah, kadang-kadang kerana
jahil akan hukum syarak dan kadang-kadang orang yang berpengetahuan juga
melakuan jenayah kerana mengikut hawa nafsu. Oleh yang demikian,
sesungguhnya tujuan hukuman adalah untuk menyuruh berbuat kebaikan serta

melarang dari melakuan kemungkaran.

Maka berdasarkan faktor ini, penulis memilih kajian ilmiah dengan tajuk:
“Hukuman: Kajian Perbandingan Antara Undang-Undang Syariah dan
Undang-Undang Brunei’. Perbincangan ini lebih tertumpu kepada jenis-jenis
hukuman dari segi syara’ dan Undang-Undang Brunei. Sesungguhnya hukuman
dalam Islam telah ditetapkan kadar dan jenisnya, manakala hukuman dalam

Undang-undang Brunei adalah ciptaan manusia. Oleh yang demikian, perbezaan

hukuman diantara keduanya amat ketara.

